Menningarmálanefnd Hveragerðis


Ár 2002, Finntudaginn 26. september kl. 17:00 kom Menningarmálanefnd Hverageðis saman til fundar.

Mætt: Rannveig Ingvadóttir, Sigurjón Sveinsson, Jóna Einarsdóttir, Anna Jórunn Stefánsdóttir, Sæmundur Ingibjartsson og Helga Kristjánsdóttir

Dagskrá:
1. Störf nefndarinnar



2. Listamannahús



3. Önnur mál

Anna Jórunn las upp fundargerð síðasta fundar. Formaður nefndarinnar gerði athugasemd við fundargerðina, þar sem hún sagði á síðasta fundi að gagnrýnisraddir hefðu heyrst um það að tónlistarhátíðin Bjartar sumarnætur væri dýr í framkvæmd og illa sótt af bæjarbúum.

1. Störf nefndarinnar.

Formaður las upp ályktun sem gerð var á fundi formanna og varaformanna Atvinnu- og heilsubæjarnefndar og Menningarmálanefndar, sem haldinn var 19. sept, í framhaldi af tillögu Umhverfisnefndar um að stofnuð verði sérstök framkvæmdanefnd um Blómstrandi daga.

"Formenn og varaformenn í Atvinnu- og heilsubæjarnefnd og Menningarmálanefnd leggja til að fluttir verði til Menningarmálanefndar allir menningarviðburðir s.s. Öskudagur, Bjartar sumarnætur, Blómstrandi dagar, 17. júní,   þegar kveikt er á jólatré bæjarins og fleiri menningartengdir viðburðir. einnig að settur verði á starfshópur sem í sitja tveir fulltrúar frá Atvinnu- og heilsubæjarnefnd og tveir fulltrúar frá Menningarmálanefnd auk bæjarstjóra sem yrði formaður starfshópsins. Til starfshópsins myndi Menningarmálanefnd vísa tillögum að hinum ýmsu menningarviðburðum og kæmi í hlut starfshópsins að ákvarða fjárveitingu til þess viðburðar".

Tillagan rædd fram og til baka, rætt um hvert yrði verksvið þessa starfshóps, formaður sagði að starfshópurinn væri hugsaður sem framkvæmdaaðili sem sæi um að vinna færi í gang til að undirbúa hina ýmsu viðburði. Helga upplýsti að byrjað væri að vinna að erindisbréfum fyrir allar nefndir bæjarins.

Tillagan borin undir atkvæði og samþykkt með 2 atkvæðum, en Jóna Einarsdóttir sat hjá þar sem verksvið starfshópsins þarfnist nánari skýringa.

Formaður lagði fram tillögu (frá formanni og varaformanni Menningarmálanefndar) um að fulltrúar Menningarmálanefndar í umræddum starfshópi verði Rannveig Ingvadóttir og Kristinn Grétar Harðarson. Tillagan borin undir atkvæði og samþykkt samhljóða.

Formaður lagði fram eftirfarandi tillögu:

Ljóst er að einhver endurskoðun mun fara fram á skipulagningu Tónlistarhátíðarinnar Bjartar sumarnætur og Blómstrandi dögum vegna mikils kostnaðar við þær. Í ljósi þess, og einnig vegna þess að starf og hlutverk Menningarmálanefndar kemur til með að breytast og aukast, leggur formaður til að form og framkvæmd Tónlistarhátíðarinnar Bjartar sumarnætur verði tekið til endurskoðunar.

Tillagan rædd. Jóna Einarsdóttir lagði fram breytingartillögu þess efnis að ofangreind tillaga yrði dregin til baka, endurskoðun á hátíðinni frestað og hún haldin með óbreyttu sniði næsta ár. Breytingartillagan borin undir atkvæði og felld með 2 atkvæðum gegn einu. Upphaflega tillagan borin undir atkvæði og samþykkt með 2 atkvæðum gegn einu.

2. Listamannahús.

Nefndin samþykkir að auglýsa eftir umsóknum um dvöl í "Varmahlíðarhúsi", fyrir árið 2003.

3. Önnur mál.

Engin

Fleira ekki gert- Fundi slitið kl.19:15

Rannveig Ingvadóttir (sign)

Anna Jórunn Stefánsdóttir (sign)

Sæmundur Ingibjartsson (sign)

Sigurjón Sveinsson (sign)

Jóna Einarsdóttir (sign)

Helga Kristjánsdóttir (sign)

